
1 INNGANGUR 

Gerð er óveruleg breyting á Aðalskipulagi Helgafellssveitar 2012-2024 skv. 2. mgr. 36. gr. skipulagslaga 

nr. 123/2010.  

Áætluð er uppbygging á gistihúsi í ferðaþjónustutengdum rekstri fyrir allt að 10 manns á jörðinni 

Berserkjahrauni. Fyrirhuguð breyting snýr að því að gera verslunar- og þjónustusvæði innan jarðarinnar 

fyrir rekstur tengdan ferðaþjónustu.  

1.1 Skipulagsgögn 

Gerð er breyting á greinargerð og sveitarfélagsuppdrætti. Skipulagsgögn eru eftirfarandi: 

• Gildandi sveitarfélagsuppdráttur. 

• Breyttur sveitarfélagsuppdráttur. 

• Greinargerð þessi. 

• Umhverfismatsskýrsla 

 

2 FORSENDUR OG STAÐHÆTTIR 

Bærinn Berserkjahraun er staðsettur í gömlu 

Helgafellssveit, sem tilheyrir nú Sveitarfélaginu 

Stykkishólmi eftir sameiningu sveitarfélaganna. 

Bærinn hefur verið í eyði síðustu áratugi og hafa 

núverandi eigendur jarðarinnar áformað 

uppbyggingu gistireksturs á bænum. Umhverfis 

bæjartorfuna eru tún eða akurlendi skv. 

vistgerðarkortlagningu NÍ. 

Aðkoma að bænum er frá Helgafellssveitarvegi nr. 

577 og um afleggera heim að bænum. Bærinn 

stendur talsverðan spöl frá veginum og telst því 

nokkuð afskekktur. Nýr vegur var lagður heim að 

bænum árið 2025 frá Helgafellssveitarvegi. 

 

3 TENGSL VIÐ AÐRAR ÁÆTLANIR 

3.1 Aðalskipulag Helgafellssveitar 2012-2024 

Aðalskipulag Helgafellssveitar var staðfest í ágúst 2015. Í gildandi aðalskipulagi er svæðið sem 

breytingin nær til skilgreind sem landbúnaðarsvæði en fyrirhugað er að nýtt verslunar- og 

þjónustusvæði verði 1 ha. 

MYND 1. Skipulagssvæðið er innan rauða hringsins. Mynd frá Map.is 

Í kafla um verslunar- og þjónustu í gildandi aðalskipulagi er fjallað um þau svæði sem skilgreind eru sem 

VÞ, fjögur svæði alls með síðari breytingum. Engin stefna eða skilmálar eru settir fram. 

3.2 Deiliskipulag 

Ekkert deiliskipulag er í gildi. Unnið verður deiliskipulag þar sem ítarlegri skilmálar verða settir fram um 

skipulags- og byggingaheimildir. 

3.3 Fornminjar 

Unnin hefur verið fornleifaskráning fyrir jörðina 

Berserkjahraun. Minjastofnun Íslands gaf út minnisblað 

vegna fyrirhugaðrar húsbyggingar á Berserkjahrauni þar 

sem gerð var krafa um að framkvæmdar yrðu 

prufuholur. Í kjölfarið réð eigandi jarðarinnar til sín 

fornleifafræðinga sem unnu átta prufuskurði á svæðinu 

samkvæmt fyrirmælum Minjastofnunar. Að loknum 

vettvangsrannsóknum var unnin vettvangs– og 

rannsóknarskýrsla og skilað til Minjastofnunar. Friðaðar 

tóftir eru á túninu en uppbygging verður utan 

verndunarsvæðis og hefur Minjastofnun gefið leyfi fyrir 

því. Áfram verður haft samráð við Minjastofnun við 

áframhaldandi vinnu. 

Finnist áður ókunnar minjar ber að tilkynna fundinn til 

Minjastofnunar eins fljótt og auðið er skv. 24. gr. laga um 

menningarminjar nr. 80/2012. Friðhelgað svæði 

umhverfis fornminjar er 15 m skv. 22. gr. laganna.  

 

4 BREYTING Á AÐALSKIPULAGI 

4.1 Breyting á uppdrætti 

Sett er inn verslunar- og þjónustusvæði á bænum Berserkjahrauni. 

4.2 Breyting á greinargerð 

Verslunar- og þjónustusvæði: 

Í aðalskipulaginu er gert ráð fyrir eftirtöldum verslunar- og þjónustusvæðum: 

- Bjarnarhöfn, ferðaþjónusta bænda 

- Félagsheimilið Skjöldur 

MYND 2. Hér sjást fornleifar og helgunarsvæði þeirra. 
Uppbygging er utan verndunarsvæðis. 

- Veiðihús á Kársstöðum 

- Saurar, ferðaþjónusta 

Bætt verður við eftirfarandi svæði: 

HEITI SVÆÐIS LÝSING 
FJÖLDI 

GISTIPLÁSSA 

FJÖLDI 

GISTIPLÁSSA 

HEIMILD 

Berserkjahraun 

Ferðaþjónustubýli með gistingu fyrir 10 gesti. Ekkert 

deiliskipulag í gildi. Stærð svæðis er 1 ha. Uppbygging 

skal vera utan helgunarsvæða minja. 

0 10 

 

5 UMHVERFISMATSSKÝRSLA 

Líkleg áhrif af stefnu aðalskipulagsbreytingarinnar eru metin óveruleg á umhverfisþætti eins og gróður 

og dýralíf, samfélag og ásýnd. Aðeins er um að ræða breytingu á skilgreiningu landnotkunar, en svæðið 

eftir sem áður ætlað til uppbyggingar. Áhrif á minjar eru óverulegar en fyrir liggja fornleifarannsóknir 

sem afmarka verndunarsvæði. Skilmálar eru settir um að uppbygging skuli vera utan helgunarsvæða 

minja og mun því uppbygging ekki hafa neikvæð áhrif á þær. 

